
laghujAtakam by varAhamihirAchArya

வராஹமிஹிராசார்யஸ்ய லகு⁴ஜாதகம்

அத்⁴யாயா:அநுக்ரமணிகா
1. ராஶிப்ரபே⁴தா³த்⁴யாய:

2. க்³ரஹபே⁴தா³த்⁴யாய:

3. க்³ரஹமைத்ரீவிவேகாத்⁴யாய:

4. க்³ரஹஸ்வருபாத்⁴யாய:

5. க³ர்பா⁴தா⁴நாத்⁴யாய:

6.ஸூதிகாத்⁴யாய:

7.அரிஷ்டப⁴ங்கா³த்⁴யாய:

8.அரிஷ்டத்⁴யாய:

9.ஆயுர்தா³யாத்⁴யாய:
10. த³ஶாந்தர்த³ஶாத்⁴யாய:
11.அஷ்டகவர்கா³த்⁴யாய:
12. ப்ரகீர்ணாத்⁴யாய:
13. நாப⁴ஸயோகா³த்⁴யாய:
14.ஸ்த்ரீஜாதகாத்⁴யாய:
15. நிர்யாணாத்⁴யாய:
16. நஷ்டஜாதகாத்⁴யாய:

அத² ராஶிப்ரபே⁴தா³த்⁴யாய: ॥ 1॥
யஸ்யோத³யாஸ்தஸமயே ஸுரமுகுடநிக்⁴ரு’ஷ்டசரணகமலோऽபி ।
குருதேऽஞ்ஜலிம் த்ரிநேத்ர:ஸ ஜயதி தா⁴ம்நாம் நிதி⁴ ஸூர்ய: ॥ 1॥
ஹோராஶாஸ்த்ரம் வ்ரு’த்தைர்மயா நிப³த⁴ம் நரீக்ஷ்ய ஶாஸ்த்ராணி ।
யத்தஸ்யாப்யார்யாபி:⁴ ஸாரமஹம் ஸம்ப்ரவக்ஷ்யாமி ॥ 2॥
யது³பசிதமந்யஜந்மநி ஶுபா⁴ऽஶுப⁴ம் தஸ்ய கர்மண: பங்க்திம் ।
வ்யஞ்ஜயதி ஶாஸ்த்ரமேதத் தமஸி த்³ரவ்யாணி தீ³ப இவ ॥ 3॥

ஶீர்ஷமுக²பா³ஹுஹ்ரு’த³யோத³ராணி கடிப³ஸ்திகு³ஹ்யஸம்ங்ஞாநி ।
ஊரூ ஜாநூ ஜங்கே⁴ சரணாவிதி ராஶயோऽஜாத்³யா: ॥ 4॥
காலநரஸ்யாவயவாந் புருஷாணாம் சிந்தயேத்ப்ரஸவகாலே ।
ஸத³ஸத்³க்³ரஹஸம்யோகா³த் புஷ்டா: ஸோபத்³ரவாஸ்தே ச ॥ 5॥
அருணஸிதஹரிதபாடலபாண்டு³விசித்ரா ஸிதேதரபிஶங்கௌ³ ।
பிங்க³லகர்பு³ரப³ப்⁴ருகமலிநா ருசயோ யதா²ஸங்க்²யம் ॥ 6॥
பும்ஸ்த்ரீ-க்ரூராऽக்ரூரௌ சர-ஸ்தி²ர-த்³விஸ்வபா⁴வஸம்ஜ்ஞாஶ்ச ।
அஜவ்ரு’ஷமிது²நகுலீரா: பஞ்சமநவமை:ஸஹைந்த்³ர்யாத்³யா: ॥ 7॥
குஜஶுக்ரஜ்ஞேந்த்³வர்கஜ்ஞஶுக்ரகுஜஜீவஸௌரியமகு³ரவ: ।
மே(பே⁴)ஷா நவாம்ஶகாநாமஜமகரதுலாகுலீராத்³யா: ॥ 8॥
ஸ்வக்³ரு’ஹாத்³ த்³வாத³ஶபா⁴கா:³ த்³ரேஷ்காணா: ப்ரத²மபஞ்சநவபாநாம் ।
ஹோரே விஷமேऽர்கேந்த்³வோ:ஸமராஶௌ சந்த்³ரதீக்ஷ்ணாம்ஶோ: ॥ 9॥
குஜயமஜீவஜ்ஞஸிதா: பஞ்சேந்த்³ரியவஸுமுநீந்த்³ரியாம்ஶாநாம் ।
விஷமேஷு ஸமர்க்ஷேஷூத்க்ரமேண த்ரிம்ஶாம்ஶபா: கல்ப்யா: ॥ 10॥
ந்ரு’சதுஷ்பத³கீடாப்யாப³லிந: ப்ராக்³த³க்ஷிணாபரோத்தரகா:³ ।
ஸந்த்⁴யாத்³யுராத்ரிப³லிந: கீடா ந்ரு’சதுஷ்பதா³ஶ்சைவம் ॥ 11॥
மேஷவ்ரு’ஷத⁴ந்விஸிம்ஹாஶ்சதுஷ்பதா³ மகரபூர்வபா⁴க³ஶ்ச ।
கீட: கர்கடராஶி:ஸரீஸ்ரு’போ வ்ரு’ஶ்சிக: கதி²த: ॥ 12॥
மகரஸ்ய பஶ்சிமார்த⁴ம் ஜ்ஞேயோ மீநஶ்ச ஜலசர: க்²யாத: ।
மிது²நதுலாக⁴டகந்யா த்³விபதா³க்²யா த⁴ந்விபூர்வபா⁴க³ஶ்ச ॥ 13॥
அதி⁴பயுதோ த்³ரு’ஷ்டோ வா பு³த⁴ஜீவயுதேக்ஷிதஶ்ச யோ ராஶி: ।
ஸ ப⁴வதி ப³லவாந்ந யதா³ யுக்தோ த்³ரு’ஷ்டோऽபி வா ஶேஷை: ॥ 14॥
தநுத⁴நஸஹஜஸுஹ்ரு’த்-ஸுதரிபுஜாயாம்ரு’த்யுத⁴ர்மகர்மாக்²யா: ।
வ்யய இதி லக்³நாத்³பா⁴வாஶ்சதுரஸ்ராக்²யேऽஷ்டமசதுர்தே² ॥ 15॥
பாதாலஹிபு³கவேஶ்மஸுக²ப³ந்து⁴ஸம்ஜ்ஞாஶ்சதுர்த²பா⁴வஸ்ய ।
நவ-பஞ்சமே த்ரிகோணே நவமர்க்ஷ த்ரித்ரிகோணம் ச ॥ 16॥
தீ: ⁴ பஞ்சமம் த்ரு’தீயம் து³ஶ்சிக்யம் ஸப்தமம் து யாமித்ரம் ।
த்³யூநம் த்³யுநம் ச தத்³வச்சி²த்³ரமஷ்டமம் த்³வாத³ஶம் ரிஷ்ப²ம் ॥ 17॥

கேந்த்³ரசதுஷ்டயகண்டகலக்³நாऽஸ்தத³ஶமசதுர்தா²நாம் ।
ஸம்ஜ்ஞா பரத: பணப²ரமாபோக்லீமம் ச தத்பரத: ॥ 18॥
த்ரிஷடே³காத³ஶத³ஶமாந்யுபசயப⁴வநாந்யதோऽந்யதா²ऽந்யாநி ।
வர்கோ³த்தமா நவாம்ஶாஶ்சராதி³ஷு ப்ரத²மமத்⁴யாந்த்யா: ॥ 19॥
மேஷாத்³யாஶ்சத்வார:ஸத⁴ந்விமகரா:க்ஷபாப³லா ஜ்ஞேயா: ।
ப்ரு’ஷ்டோ²த³யா விமிது²நா: ஶிரஸாந்யே ஹ்யுப⁴யதோ மீந: ॥ 20॥
அஜவ்ரு’ஷம்ரு’கா³ங்க³நாகர்கிமீநவணிஜாம்ஶகேஷ்விநாத்³யுச்சா: ।
த³ஶஶிக்²யஷ்டாவிம்ஶதிதிதீ²ந்த்³ரியத்ரிநவவிம்ஶேஷு ॥ 21॥
உச்சாந்நீசம் ஸப்தமமர்காதீ³நாம் த்ரிகோணஸம்ஜ்ஞாநி ।
ஸிம்ஹவ்ரு’ஷாஜப்ரமதா³-கார்முக ப்⁴ரு’தௌலிகும்ப⁴த⁴ரா: ॥ 22॥
க்³ரு’ஹஹோராத்³ரேஷ்காணா நவபா⁴கோ³ த்³வாத³ஶாம்ஶகஸ்த்ரிம்ஶ: ।
வர்க:³ ப்ரத்யேதவ்யோ க்³ரஹஸ்ய யோ யஸ்ய நிர்தி³ஷ்ட: ॥ 23॥
இதி ஶ்ரீவராஹமிஹிரவிரசித லகு⁴ஜாதகே ராஶிப்ரபே⁴தா³த்⁴யாய: ப்ரத²ம: ॥

அத² க்³ரஹப³லாத்⁴யாய: ॥ 2॥
ஆத்மா ரவி: ஶீதகரஸ்து சேத:
ஸத்த்வம் த⁴ராஜ: ஶஶிஜோऽத² வாணீ ।
ஜ்ஞாநம் ஸுக²ம் சேந்த்³ரகு³ருர்மத³ஶ்ச
ஶுக்ர: ஶநி: காலநரஸ்ய து:³க²ம் ॥ 1॥
ஆத்மாத³யோ க³க³நகை³ர்ப³லிபி⁴ர்ப³லவத்தரா: ।
து³ர்ப³லைர்து³ர்ப³லா ங்ஞேயா விபரீத: ஶநி:ஸ்ம்ரு’த: ॥ 2॥
ராஜா ரவி: ஶஶத⁴ரஶ்ச பு³த:⁴ குமார:
ஸேநாபதி:க்ஷிதிஸுத:ஸசிவௌ ஸிதேஜ்யௌ ।
ப்⁴ரு’த்யஸ்ததா² தரணிஜ:ஸப³லா க்³ரஹாஶ்ச
குர்வந்தி ஜந்மஸமயே நிஜமேவ ரூபம் ॥ 3॥
ப்ராச்யாதீ³ஶா ரவிஸிதகுஜராஹுயமேந்து³ஸௌம்யவாக்பதய: ।
க்ஷீணேந்த்³வர்கயமாரா: பாபாஸ்தை:ஸம்யுத: ஸௌம்ய: ॥ 4॥

க்லீப³பதீ பு³த⁴ஸௌரீ சந்த்³ரஸிதௌ யோஷிதாம் ந்ரு’ணாம் ஶேஷா: ।
ரு’க³த²ர்வஸாமயஜுஷாமதி⁴பா கு³ருஸௌம்யபௌ⁴மஸிதா: ॥ 5॥
ஜீவஸிதௌ விப்ராணாம் க்ஷத்ராணாம் ரவிகுஜௌ விஶாம் சந்த்³ர: ।
ஶூத்³ராதி⁴ப: ஶஶிஸுத: ஶநைஶ்சர:ஸங்கரப⁴வாநாம் ॥ 6॥
ப³லவாந் ஸ்வக்³ரு’ஹோச்சாம்ஶே மித்ரர்க்ஷே வீக்ஷித: ஶுபை⁴ஶ்சாபி ।
சந்த்³ரஸிதௌ ஸ்த்ரீக்ஷேத்ரே புருஷக்ஷேத்ரோபகா:³ ஶேஷா: ॥ 7॥
ப்ராச்யாதி³ஷு ஜீவபு³தௌ⁴ ஸூர்யாரௌ பா⁴ஸ்கரி: ஶஶாங்கஸிதௌ ।
உத³க³யநே ஶஶிஸூர்யௌ வக்ரேऽந்யே ஸ்நிக்³த⁴விபுலாஶ்ச ॥ 8॥
அஹநி ஸிதார்கஸுரேஜ்யா த்³யுநிஶம் ஜ்ஞோ நக்தமிந்து³குஜஸௌரா: ।
ஸ்வதி³நாதி³ஷ்வஶுப⁴ஶுபா⁴ ப³ஹுலோத்தரபக்ஷயோர்ப³லிந: ॥ 9॥
மந்தா³ரஸௌம்யவாக்பதிஸிதசந்த்³ரார்கா யதோ²த்தரம் ப³லிந: ।
நைஸர்கி³கப³லமேதத் ப³லஸாம்யேऽஸ்மாத்³ ப³லாதி⁴கதா ॥ 10॥
மித்ரக்ஷேத்ரே ஸ்வோச்சே ஸ்வஹோராயாம் ஸ்வப⁴வநத்ரிகோணே ச ।
ஸ்வத்³ரேஷ்காணே ஸ்வாம்ஶே ஸ்வதி³நே ச ப³லாந்விதா:ஸர்வே ॥ 11॥
த³ஶம-த்ரு’தீயே நவ-பஞ்சமே சதுர்தா²ஷ்டமே கலத்ரம் ச ।
பஶ்யந்தி பாத³வ்ரு’த்³த்⁴யா ப²லாநி சைவம் ப்ரயச்ச²ந்தி ॥ 12॥
பூர்ணம்பஶ்யதி ரவிஜஸ்த்ரு’தீயத³ஶமே த்ரிகோணமபி ஜீவ: ।
சதுரஸ்ரம் பூ⁴மிஸுத:ஸிதார்கபு³த⁴ஹிமகரா: கலத்ரம் ச ॥ 13॥
॥ இதி ஶ்ரீவராஹமிஹிரவிரசித லகு⁴ஜாதகே க்³ரஹபே⁴தா³த்⁴யாய: த்³விதீய: ॥

அத² க்³ரஹமைத்ரீவிவேகாத்⁴யாய: ॥ 3॥
மித்ராண்யர்காஜ்ஜீவோ ஜ்ஞகு³ரூ ஜ்ஞஸிதௌ விபா⁴ஸ்கரா விகுஜா: ।
வீந்த்³வர்கா விகுஜரவீந்த³வஶ்ச கேஷாஞ்சித³ரயோऽந்யே ॥ 1॥
ஶத்ரூ மந்த³ஸிதௌ ஸமஶ்ச ஶஶிஜோ மித்ராணி ஶேஷா ரவே-

ஸ்தீக்ஷ்ணாம்ஶுர்ஹிமரஶ்மிஜஶ்ச ஸுஹ்ரு’தௌ³ ஶேஷா:ஸமா: ஶீதகோ:³ ।
ஜீவேந்தூ³ஷ்ணகரா:குஜஸ்ய ஸுஹ்ரு’தோ³ ஜ்ஞோऽரி:ஸிதார்கீ ஸமௌ
மித்ரே ஸூர்யஸிதௌ பு³த⁴ஸ்ய ஹிமகு:³ ஶத்ரு:ஸமாஶ்சாபரே ॥ 2॥
ஸூரே: ஸௌம்யஸிதாவரீ ரவிஸுதோ மத்⁴யோऽபரே த்வந்யதா²

ஸௌம்யார்கீ ஸுஹ்ரு’தௌ³ஸமௌ குஜகு³ரூ ஶுக்ரஸ்ய ஶேஷாவரீ
ஶுக்ரக³யௌ ஸுஹ்ரு’தௌ³ஸம:ஸுரகு³ரு: ஸௌரேஸ்ததா²ந்யேऽரய-
ஸ்தத்காலே ச த³ஶாऽऽயப³ந்து⁴ஸஹஜஸ்வாऽந்த்யேஷு மித்ரம் ஸ்தி²த: ॥ 3॥
மூலத்ரிகோணஷஷ்ட²த்ரிகோணநித⁴நைகராஶிஸப்தமகா:³ ।
ஏகைகஸ்ய யதா²ஸம்ப⁴வந்தி தாத்காலிகா ரிபவ: ॥ 4॥
மித்ரமுதா³ஸீநோऽரிர்வ்யாக்²யாதா யே நிஸர்க³பா⁴வேந ।
தேऽதி⁴ஸுஹ்ரு’ந்மித்ரஸமாஸ்தத்காலமுபஸ்தி²தாஶ்சிந்த்யா: ॥ 5॥
॥ இதி ஶ்ரீவராஹமிஹிரவிரசித லகு⁴ஜாதகே க்³ரஹமைத்ரீவிவேகாத்⁴யாய: த்ரு’தீய:
॥

அத² க்³ரஹஸ்வரூபாத்⁴யாய: ॥ 4॥
ஸூர்யஸ்வரூபம் -

சதுரஸ்த்ரோ நாத்யுச்சஸ்தநுகேஶ:பைத்திகோऽஸ்தி²ஸாரஶ்ச ।
ஶூரோ மது⁴பிங்கா³க்ஷோ ரக்தஶ்யாம: ப்ரு’து²ஶ்சார்க: ॥ 1॥
சந்த்³ரஸ்வரூபம் -

ஸ்வச்ச:² ப்ராஜ்ஞோ கௌ³ரஶ்சபல: கப²வாதிகோ ருதி⁴ரஸார: ।
ம்ரு’து³வாக்³ க்⁴ரு’ணீ ப்ரியஸக²ஸ்தநுவ்ரு’த்தஶ்சந்த்³ரமா: ப்ராம்ஶு: ॥ 2॥
பௌ⁴மஸ்வரூபம்
ஹிம்ஸ்ரோ ஹ்ரஸ்வஸ்தருண: பிங்கா³க்ஷ:பைத்திகோ து³ராத⁴ர்ஷ: ।
சபல:ஸரக்தகௌ³ரோ மஜ்ஜாஸாரஶ்ச மாஹேய: ॥ 3॥
பு³த⁴ஸ்வரூபம்
மத்⁴யமரூப: ப்ரியவாக்³தூ³ர்வாஶ்யாம: ஶிராததோ நிபுண: ।
த்வக்ஸாரஸ்த்ரிஸ்தூ²ண:ஸததம் ஹ்ரு’ஷ்டஸ்து சந்த்³ரஸுத: ॥ 4॥
கு³ருஸ்வரூபம் -

மது⁴நிப⁴நயநோ மதிமாநுபசிதமாம்ஸ: கபா²த்மகோ கௌ³ர: ।
ஈஷத்பிங்க³லகேஶோ மேத:³ஸாரோ கு³ருர்தீ³ர்க⁴ஶ்ச ॥ 5॥
ஶுக்ரஸ்வரூபம்
ஶ்யாமோ விகுஷ்டபர்வா குடிலாஸிதமூர்த⁴ஜ:ஸுகீ² காந்த: ।
கப²வாதிகோ மது⁴ரவாக்³ப்⁴ரு’கு³புத்ர: ஶுக்ரஸாரஶ்ச ॥ 6॥

ஶநிஸ்வரூபம் -

க்ரு’ஶதீ³ர்க: ⁴ பிங்கா³க்ஷ: க்ரு’ஷ்ண: பிஶுநோऽநிலப்ரக்ரு’தி: ।
ஸ்தூ²லநக²த³ந்தரோமா ஶநைஶ்சரோ ஸ்நாயுஸாரஶ்ச ॥ 7॥
ஸ்வரூபப்ரயோஜநம்
ஏதே க்³ரஹா ப³லிஷ்டா:² ப்ரஸூதிகாலே ந்ரு’ணாம் ஸ்வமூர்திஸமம் ।
குர்யுர்தே³ஹம் நியதம் ப³ஹவஶ்ச ஸமாக³தா மிஶ்ரம் ॥ 8॥
॥ இதி ஶ்ரீவராஹமிஹிரவிரசித லகு⁴ஜாதகே க்³ரஹஸ்வரூபாத்⁴யாயஶ்சதுர்த:² ॥

அத² க³ர்பா⁴தா⁴நாத்⁴யாய: ॥ 5॥
ஆதா⁴நேऽஸ்தக்³ரு’ஹம் யத்தச்சீ²லோ மைது²நே புமாந் ப⁴வதி ।
ஸாயாஸமஸத்³யுதவீக்ஷிதே வித³க்³த⁴ம் ஶுபை⁴ரஸ்தே ॥ 1॥
ஸௌராம்ஶேऽப்³ஜாம்ஶே வா சந்த்³ர: ஸௌராந்விதோऽத²ஹிபு³கே வா ।
ஶாந்தோ தீ³போ ஜந்மந்யாதா⁴நே சேந்ந ரவித்³ரு’ஷ்ட: ॥ 2॥
சந்த்³ரோ யாவத்ஸங்க்²யே த்³வாத³ஶபா⁴கே³ நிஷேகஸமயே ஸ்யாத் ।
தஸ்மாத் தாவதி ராஶௌ ஜந்மேந்தௌ³ஸம்ப⁴வே மாஸி ॥ 3॥
உத³யதி ம்ரு’து³பா⁴ம்ஶே ஸப்தமஸ்தே² ச மந்தே³
யதி³ ப⁴வதி நிஷேக:ஸூதிமப்³த³த்ரயேண ।
ஶஶிநி து விதி⁴ரேஷ த்³வாத³ஶேऽப்³தே³ ப்ரகுர்யா-
ந்நிக³தி³தமிஹ சிந்த்யம் ஸூதிகாலேऽபி யுக்த்யா ॥ 4॥
யமவக்ரௌ த்³யூநேऽர்காத் பும்ஸோ ரோக³ப்ரதௌ³ஸ்த்ரியஶ்சந்த்³ராத் ।
தந்மத்⁴யக³யோர்ம்ரு’த்யுஸ்ததே³கயுதத்³ரு’ஷ்டயோஶ்சைவம் ॥ 5॥
கலலக⁴நாவயவாஸ்தி²த்வக்³ரோமஸ்ம்ரு’திஸமுத்³ப⁴வா: க்ரமஶ: ।
மாஸேஷு ஶுக்ரகுஜஜீவஸூர்யசந்த்³ரார்கிஸௌம்யாநாம் ॥ 6॥
அஶநோத்³வேக³ப்ரஸவா: பரதோ லக்³நேஶசந்த்³ரஸூர்யாணாம் ।
கலுஷை: பீடா³ பதநம் நிபீடி³தைர்நிர்மலை: புஷ்டி: ॥ 7॥
ப³லயுக்தௌ ஸ்வக்³ரு’ஹாம்ஶேஷ்வர்கஸிதாவுபசயர்க்ஷகௌ³ பும்ஸாம் ।
ஸ்த்ரீணாம் வா குஜசந்த்³ரௌ யதா³ ததா³ க³ர்ப⁴ஸம்ப⁴வோ ப⁴வதி ॥ 8॥

லக்³நே ப³லிநி கு³ரௌ வா நவபஞ்சமஸம்ஸ்தி²தேऽபி வா ப⁴வதி ।
யோகா³ஹதபீ³ஜாநாமப²லா வீணேவ ப³தி⁴ராணாம் ॥ 9॥
விஷமர்க்ஷே விஷமாம்ஶே ஸம்ஸ்தி²தாஶ்ச கு³ருஶஶாங்கலக்³நார்கா: ।
புஞ்ஜந்மகரா:ஸமபே⁴ஷு யோஷிதாம் ஸமநவாம்ஶக³தா: ॥ 10॥
ப³லிநௌ விஷமேऽர்ககு³ரூ நரம் ஸ்த்ரியம் ஸமக்³ரு’ஹே குஜேந்து³ஸிதா: ।
யமலம் த்³விஶரீராம்ஶேஷ்விந்து³ஜத்³ரு’ஷ்டா:ஸ்வபக்ஷஸமம் ॥ 11॥
லக்³நாத்³விஷமோபக³த: ஶநைஶ்சர: புத்ரஜந்மதோ³ ப⁴வதி ।
நிக³தி³தயோக³ப³லாப³லமவலோக்ய விநிஶ்சயோ வாச்ய: ॥ 12॥
॥ இதி ஶ்ரீவராஹமிஹிரவிரசித லகு⁴ஜாதகே க³ர்பா⁴தா⁴நாத்⁴யாய: பஞ்சம: ॥

அத²ஸூதிகாத்⁴யாய: ॥ 6॥
கு³ருஶஶிரவய:ஸத்த்வம் ரஜ:ஸிதஜ்ஞௌ தமோऽர்கஸுதபௌ⁴மௌ ।
ஏதேऽந்தராத்மநி ஸ்வாம் ப்ரக்ரு’திம் ஜந்தோ: ப்ரயச்ச²ந்தி ॥ 1॥
ஸத்த்வம் ரஜஸ்தமோ வா த்ரிம்ஶாம்ஶே யஸ்ய பா⁴ஸ்கரஸ்தாத்³ரு’க் ।
ப³லிந:ஸத்³ரு’ஶீ மூர்திர்பு³த்⁴வா வா ஜாதிகுலதே³ஶாந் ॥ 2॥
பூர்வவிலக்³நே யாத்³ரு’க்³ நவ பா⁴க³ஸ்தாத்³ரு’ஶீ ப⁴வதி மூர்தி: ।
யோ வா க்³ரஹோ ப³லிஷ்ட²ஸ்தத்காலே தாத்³ரு’ஶீ வாச்யா ॥ 3॥
சந்த்³ரே லக்³நமபஶ்யதி மத்⁴யே வா ஶுக்ரஸௌம்யயோஶ்சந்த்³ரே ।
ஜந்ம பரோக்ஷஸ்ய பிதுர்யமோத³யே வா குஜே வாऽஸ்தே ॥ 4॥
பாபயுதோऽர்க: ஸேந்து:³ பஶ்யதி ஹோராம் ந சந்த்³ரமபி ஜீவ: ।
பஶ்யதி ஸார்கம் நேந்து³ம் யதி³ ஜீவோ வா பரைர்ஜாத: ॥ 5॥
த்³வாரம் வாஸ்துநி கேந்த்³ரோபகா³த்³ க்³ரஹாத³ஸதி வா விலக்³நர்க்ஷாத் ।
தீ³போऽர்காது³த³யாத்³ வர்திரிந்து³த:ஸ்நேஹநிர்தே³ஶ: ॥ 6॥
அத்³ரு’ட⁴ம் நவமத² த³க்³த⁴ம் சித்ரம் ஸுத்³ரு’ட⁴ம் மநோரமம் ஜீர்ணம் ।
க்³ரு’ஹமர்காதி³கவீர்யாத் பதிப⁴வநம் ஸந்நிக்ரு’ஷ்டைஶ்ச ॥ 7॥
கு³ருருச்சோ த³ஶமஸ்தோ² த்³வித்ரிசதுர்பூ⁴மிகம் கரோதி க்³ரு’ஹம் ।
த⁴நுஷி ஸப³லஸ்த்ரிஶாலம் த்³விஶாலமந்யேஷு யமலேஷு ॥ 8॥
ஷட்த்ரிநவாந்த்யா: பாதா:³ க²ட்வாங்கா³ந்யந்தராலப⁴வநாநி ।

விநதத்வம் யமலர்க்ஷை: க்ரூரைஸ்தத்துல்ய உபகா⁴த: ॥ 9॥
சா²கே³ஸிம்ஹே வ்ரு’ஷே லக்³நே தத்ஸ்தே² ஸௌரேऽத²வா குஜே ।
ராஶ்யம்ஶஸத்³ரு’ஶே கா³த்ரே ஜாயதே நாலவேஷ்டித: ॥ 10॥
ஜ்ஞேயாநி தாம்ரமணிஹேமஶுக்திரௌப்யாணி மௌக்திகம் லோஹம் ।
அர்காத்³யைர்ப³லவத்³பி:⁴ ஸ்வஸ்தா²நே ஹேம ஜீவேऽபி ॥ 11॥
ஶஶிலக்³நாந்தரஸம்ஸ்த²க்³ரஹதுல்யாஶ்சோபஸூதிகா ஜ்ஞேயா: ।
உத³க³ர்தே⁴ऽப்⁴யந்தரகா³ பா³ஹ்யாஶ்சக்ரஸ்ய த்³ரு’ஶ்யேऽர்தே⁴ ॥ 12॥
॥ இதி ஶ்ரீவராஹமிஹிரவிரசித லகு⁴ஜாதகே ஸூதிகாத்⁴யாய:ஷஷ்ட:² ॥

அத²அரிஷ்டாத்⁴யாய: ॥ 7॥
ஷஷ்டே²ऽஷ்டமேऽபி சந்த்³ர:ஸத்³யோ மரணாய பாபஸந்த்³ரு’ஷ்ட: ।
அஷ்டாபி: ⁴ ஶுப⁴த்³ரு’ஷ்டோ வர்ஷைர்மிஶ்ரைஸ்தத³ர்தே⁴ந ॥ 1॥
ஶஶிவத்ஸௌம்யா: பாபைர்வக்ரிபி⁴ரவலோகிதா ந ஶுப⁴த்³ரு’ஷ்டா: ।
மாஸேந மரணதா:³ஸ்யு: பாபஜிதோ லக்³நபஶ்சாஸ்தே ॥ 2॥
ராஶ்யந்தஸ்தை:² பாபை:ஸந்த்⁴யாயாம் ஹிமமயூக²ஹோராயாம் ।
ம்ரு’த்யு: ப்ரத்யேகஸ்தை:² கேந்த்³ரேஷு ஶஶாங்கபாபைஶ்ச ॥ 3॥
சக்ரப்ராக்பஶ்சார்தே⁴ பாபஶுபை: ⁴ கீடபோ⁴த³யே ம்ரு’த்யு: ।
நித⁴நசதுஷ்டயகை³ர்வா க்ரூரை:க்ஷீணே ஶஶிந்யுத³யே ॥ 4॥
ஸப்தாஷ்டாந்த்யோத³யகே³ ஶஶிநி ஸபாபே ஶுபே⁴க்ஷணவியுக்தே ।
ந ச கண்டகேऽஸ்தி கஶ்சிச்சு²ப⁴ஸ்ததா³ ம்ரு’த்யுராதே³ஶ்ய: ॥ 5॥
சதுரஸ்ரே ஸப்தமக:³ பாபாந்தஸ்த:² ஶஶீ மரணதா³தா ।
உத³யக³தோ வா சந்த்³ர:ஸப்தமராஶிஸ்தி²தை: பாபை: ॥ 6॥
க்ஷீணேந்தௌ³ த்³வாத³ஶகே³லக்³நாஷ்டமராஶிஸம்ஸ்தி²தை: பாபை: ।
ஸௌம்யரஹிதே ச கேந்த்³ரே ஸத்³யோ ம்ரு’த்யுர்விநிர்தே³ஶ்ய: ॥ 7॥
ஸோபப்லவே ஶஶாங்கே ஸக்ரூரே லக்³நகே³குஜேऽஷ்டமகே³ ।
ம்ரு’த்யுர்மாத்ரா ஸார்த⁴ம் சந்த்³ரவத³ர்கே ச ஶஸ்த்ரேண ॥ 8॥
லக்³ந-த்³வாத³ஶ-நவமாऽஷ்டமஸம்ஸ்தை²ஶ்சந்த்³ர-ஸௌரி-ஸூர்யாऽऽரை: ।
ஜாதஸ்ய ப⁴வதி மரணம் யதி³ ந ப³லயுத: பதிர்வசஸாம் ॥ 9॥

ஸுதமத³நநவாந்த்யலக்³நரந்த்⁴ரேஷ்வஶுப⁴யுதோ மரணாய ஶீதரஶ்மி: ।
ப்⁴ரு’கு³ஸுதஶஶிபுத்ரதே³வபூஜ்யைர்யதி³ ப³லிபி⁴ர்ந யுதோऽவலோகிதோ வா ॥ 10॥
யோகே³ஸ்தா²நம் க³தவதி ப³லிநஶ்சந்த்³ரே ஸ்வம் வா தநுக்³ரு’ஹமத²வா ।
பாபைர்த்³ரு’ஷ்டே ப³லவதி மரணம் வர்ஷஸ்யாந்த: கில முநிக³தி³தம் ॥ 11॥
॥ இதி ஶ்ரீவராஹமிஹிரவிரசித லகு⁴ஜாதகே அரிஷ்டாத்⁴யாய:ஸப்தம: ॥

அத²அரிஷ்டப⁴ங்கா³த்⁴யாய: ॥ 8॥
ஸர்வாநிமாநதிப³ல:ஸ்பு²ரத³ம்ஶுஜாலோ
லக்³நஸ்தி²த: ப்ரஶமயேத் ஸுரராஜமந்த்ரீ ।
ஏகோ ப³ஹூநி து³ரிதாநி ஸுது³ஸ்தராணி
ப⁴க்த்யா ப்ரயுக்த இவ ஶூலத⁴ரப்ரணாம: ॥ 1॥
லக்³நாதி⁴போऽதிப³லவாநஶுபை⁴ரத்³ரு’ஷ்ட:
கேந்த்³ரஸ்தி²தை: ஶுப⁴க²கை³ரவலோக்யமாந: ।
ம்ரு’த்யும் விதூ⁴ய வித³தா⁴தி ஶுதீ³ர்க⁴மாயு:
ஸார்த⁴ம் கு³ணைர்ப³ஹுபி⁴ரூர்ஜிதயா ச லக்ஷ்ம்யா ॥ 2॥
லக்³நாத³ஷ்டமவர்த்யபி பு³த⁴கு³ருபா⁴ர்க³வத்³ரு’காணக³ஶ்சந்த்³ர: ।
ம்ரு’த்யும் ப்ராப்தமபி நரம் பரிரக்ஷத்யேவ நிர்வ்யாஜம் ॥ 3॥
சந்த்³ர:ஸம்பூர்ணதநு: ஸௌம்யர்க்ஷக³த:ஸ்தி²த: ஶுப⁴ஸ்யாந்த: ।
ப்ரகரோதி ரிஷ்டப⁴ங்க³ம் விஶேஷத: ஶுக்ரஸந்த்³ரு’ஷ்ட: ॥ 4॥
பு³த⁴பா⁴ர்க³வஜீவாநாமேகதம: கேந்த்³ரமாக³தோ ப³லவாந் ।
க்ரூரஸஹாயோ யத்³யபி ஸத்³யோ ரிஷ்டஸ்ய ப⁴ங்கா³ய ॥ 5॥
ரிபுப⁴வநக³தோऽபி ஶஶீ கு³ருஸிதசந்த்³ராத்மஜத்³ரு’காணஸ்த:² ।
க³ருட³இவ போ⁴கி³த³ஷ்டம் பரிரக்ஷத்யேவ நிர்வ்யாஜம் ॥ 6॥
ஸௌம்யத்³வயமத்⁴யக³த:ஸம்பூர்ண:ஸ்நிக்³த⁴மண்ட³ல: ஶஶப்⁴ரு’த் ।
நி:ஶேஷாரிஷ்டஹந்தா பு⁴ஜங்க³லோகஸ்ய க³ருட³இவ ॥ 7॥
ஶஶப்⁴ரு’தி பூர்ணஶரீரே ஶுக்லே பக்ஷே நிஶாப⁴வே காலே ।
ரிபுநித⁴நஸ்தே² ரிஷ்டம் ப்ரப⁴வதி நைவாத்ர ஜாதஸ்ய ॥ 8॥

ப்ரஸ்பு²ரிதகிரணஜாலே ஸ்நிக்³தா⁴மலமண்ட³லே ப³லோபேதே ।
ஸுரமந்த்ரிணி கேந்த்³ரக³தே ஸர்வாரிஷ்டம் ஶமம் யாதி ॥ 9॥
ஸௌம்யப⁴வநோபயாதா: ஸௌம்யாம்ஶககா:³ ஸௌம்யத்³ரு’க்காணஸ்த்²ஹா: ।
கு³ருசந்த்³ரகாப்³யஶஶிஜா:ஸர்வேऽரிஷ்டஸ்ய ஹந்தார: ॥ 10॥
சந்த்³ராத்⁴யாஸிதராஶேரதி⁴ப: கேந்த்³ரே ஶுப⁴க்³ரஹோ வாபி ।
ப்ரஶமயதி ரிஷ்டயோக³ம் பாபாநி யதா²ஹரிஸ்மரணம் ॥ 11॥
பாபா: யதி³ ஶுப⁴வர்கே³ ஸௌம்யைர்த்³ரு’ஷ்டா: ஶுபே⁴ஶவர்க³ஸ்தை:² ।
நிக்⁴நந்தி ததா³ ரிஷ்டம் பதிம் விரக்தா யதா² யுவதி: ॥ 12॥
ராஹுஸ்த்ரிஷஷ்ட²லாபே⁴ லக்³நாத் ஸௌம்யைர்நிரீக்ஷித:ஸத்³ய: ।
நாஶயதி ஸர்வது³ரிதம் மாருத இவ தூலஸங்கா⁴தம் ॥ 13॥
ஶீர்ஷோத³யேஷு ராஶிஷு ஸர்வே க³க³நாதி⁴வாஸிந:ஸூதௌ ।
ப்ரக்ரு’திஸ்த²ஞ்சாரிஷ்டம் விலீயதே க்⁴ரு’தமிவாக்³நிஸ்த²ம் ॥ 14॥
தத்காலே யதி³ விஜயீ ஶுப⁴க்³ரஹ: ஶுப⁴நிரீக்ஷிதோऽவஶ்யம் ।
நாஶயதி ஸர்வாரிஷ்டம் மாருத இவ பாத³பாந் ப்ரப³ல: ॥ 15॥
பக்ஷே ஸிதே ப⁴வதி ஜந்ம யதி³க்ஷபாயாம்
க்ரு’ஷ்ணே ததா²ऽஹநி ஶுபா⁴ஶுப⁴ऽத்³த்³ரு’ஶ்யமாந: ।
தம் சந்த்³ரமா ரிபுவிநாஶக³தோऽபி யத்நா-
தா³பத்ஸு ரக்ஷதி பிதேவ ஶிஶும் ந ஹந்தி ॥ 16॥
॥ இதி ஶ்ரீவராஹமிஹிரவிரசித லகு⁴ஜாதகே அரிஷ்டப⁴ங்கா³த்⁴யாய:அஷ்டம: ॥

அத²ஆயுர்தா³யாத்⁴யாய: ॥ 9॥
ராஶ்யம்ஶகலா கு³ணிதா த்³வாத³ஶநவபி⁴ர்க்³ரஹஸ்ய ப⁴க³ணேப்⁴ய: ।
த்³வாத³ஶஹ்ரு’தாவஶேஷேऽப்³த³மாஸதி³நநாடி³கா: க்ரமஶ: ॥ 1॥
ஹோராதா³யோऽப்யேவம் ப³லயுக்தாऽந்யாநி ராஶிதுல்யாநி ।
வர்ஷாணி ஸம்ப்ரயச்ச²த்யநுபாதாச்சாம்ஶகாதி³ப²லம் ॥ 2॥
வர்கோ³த்தமஸ்வராஶித்³ரேஷ்காணநவாம்ஶகேஸக்ரு’த்³-த்³விகு³ணம் (த்³த்³விகு³ணம்)
।
வக்ரோச்சயோஸ்த்ரிகு³ணிதம் த்³வித்ரிகு³ணத்வே ஸக்ரு’த் த்ரிகு³ணம் ॥ 3॥

த்ர்யம்ஶமவக்ரோ ரிபுபே⁴ நீசேऽர்த⁴ம் ஸூர்யலுப்தகிரணஶ்ச ।
க்ஷபயதி ஸ்வாயுர்தா³யாந்நாஸ்தம் யாதௌ ராவிஜஶுக்ரௌ ॥ 4॥
ஸர்வார்த⁴த்ரிசதுர்தே²ந்த்³ரியர்துபா⁴கா³ந் வ்யயாத்³த⁴ரந்த்யஶுபா: ⁴ ।
ஸந்தோऽர்த⁴மதோ வாமம் ப³லவாநேகர்க்ஷகே³ஷ்வேக: ॥ 5॥
॥ இதி ஶ்ரீவராஹமிஹிரவிரசித லகு⁴ஜாதகே ஆயுர்தா³யாத்⁴யாய: நவம: ॥

அத² த³ஶாந்தர்த³ஶாத்⁴யாய: ॥ 10॥
ஶோத்⁴யக்ஷேபவிஶுத்³த: ⁴ காலோ யோ யேந ஜீவிதே த³த்த: ।
ஸ விசிந்த்யா தஸ்ய த³ஶா ஸ்வத³ஶாஸு ப²லப்ரதா:³ஸர்வே ॥ 1॥
லக்³நார்கஶஶாங்காநாம் யோ ப³லவாம்ஸ்தத்³த³ஶா ப⁴வேத் ப்ரத²மா ।
தத்கேந்த்³ரபணப²ராபோக்லிமக³தாநாம் ப³லாச்சே²ஷா: ॥ 2॥
மித்ரோச்சஸ்வக்³ரு’ஹாம்ஶோபக³தாநாம் ஶோப⁴நா த³ஶா:ஸர்வா: ।
ஸ்வோச்சாபி⁴லாஷிணாமபி ந து கதி²தவிபர்யயஸ்தா²நாம் ॥ 3॥
ஹோராத³ஶா த்³ரு’காணை: பூஜிதமத்⁴யாத⁴மா சரே க்ரமஶ: ।
த்³விஶரீரே விபரீதா ஸ்தி²ரே து பாபேஷ்டமத்⁴யப²லா ॥ 4॥
ஏகர்க்ஷேऽர்த⁴ம் த்ர்யம்ஶம் த்ரிகோணயோ:ஸப்தமே து ஸப்தாம்ஶம் ।
சதுரஸ்ர(ஸ்த்ர)யோஸ்து பாத³ம் பாசயதி க³தோ க்³ரஹ:ஸ்வகு³ணை: ॥ 5॥
பா⁴கா:³ஸத்³ரு’ஶச்சே²தை³ர்விவர்ஜிதா:ஸம்யுதா த³ஶாச்சே²தா:³ ।
ப்ரத்யம்ஶா கு³ணகாரா: ப்ரு’த²க் ப்ரு’த²க் சாந்தர்த³ஶாஸ்தா: ॥ 6॥
॥ இதி ஶ்ரீவராஹமிஹிரவிரசித லகு⁴ஜாதகே த³ஶாந்தர்த³ஶாத்⁴யாய: த³ஶம: ॥

அத²அஷ்டகவர்கா³த்⁴யாய: ॥ 11॥
கேந்த்³ராயாஷ்டத்³விநவஸ்வர்க:ஸ்வாதா³ர்கிபௌ⁴மதஶ்ச ஶுப:⁴ ।
ஷட்ஸப்தாந்த்யேஷு ஸிதாத் ஷடா³யதீ⁴த⁴ர்மகோ³ ஜீவாத் ॥ 1॥
உபசயகோ³ऽர்கஶ்சந்த்³ராது³பசயநவமாந்த்யதீ⁴க³த: ஸௌம்யாத் ।
லக்³நாது³பசயப³ந்து⁴வ்யயஸ்தி²த: ஶோப⁴ந: ப்ரோக்த: ॥ 2॥
ஶஶ்யுபசயேஷு லக்³நாத்ஸாத்³யமுநி:ஸ்வாத்குஜாத்வநவதீ⁴ஷு ।
ஸூர்யத் ஸாஷ்டஸ்மரக³ஸ்த்ரிஷடா³யஸுதேஷு ஸூர்யஸுதாத் ॥ 3॥

ஜ்ஞாத் கேந்த்³ரத்ரிஸுதாயாஷ்டகோ³கு³ரோர்வ்யயாயம்ரு’த்யுகேந்த்³ரேஷு ।
த்ரிசது:ஸுதநவத³ஶமத்³யுநாயக³ஶ்சந்த்³ரமா: ஶுக்ராத் ॥ 4॥
பௌ⁴ம:ஸ்வாதா³யஸ்வாஷ்டகேந்த்³ரக³ஸ்த்ர்யாயஷட்ஸுதேஷு பு³தா⁴த் ।
ஜீவாத்³ த³ஶாய-ஶத்ரு-வ்யயேஷ்விநாது³பசய-ஸுதேஷு ॥ 5॥
உத³யாது³பசயதநுஷு த்ரிஷடா³யேஷ்விந்து³த:ஸமோ த³ஶம: ।
ப்⁴ரு’கு³தோந்த்யஷட³ஷ்டாயேஷ்வஸிதாத் கேந்த்³ராயநவவஸுஷு ॥ 6॥
ஸௌம்யோऽந்த்யஷண்ணவாயாத்மஜேஷ்விநாத் ஸ்வாத் த்ரிதநுத³ஶயுதேஷு ।
சந்த்³ராத்³த்³விரிபுத³ஶாயாஷ்டஸுக²க³த:ஸ்வாத் ஸாதி³ஷு விலக்³நாத் ॥ 7॥
ப்ரத²மஸுகா²யத்³விநித⁴நத⁴ர்மேஷு ஸிதாத் த்ரிதீ⁴ஸமேதேஷு ।
ஸாஶாஸ்மரேஷு ஸௌராரயோர்வ்யயாயரிபுவஸுஷு கு³ரோ: ॥ 8॥
ஜீவோ பௌ⁴மாத்³ த்³வயாயாஷ்டகேந்த்³ரகோ³ऽர்காத் ஸத⁴ர்மஸஹஜேஷு ।
ஸ்வாத் ஸத்ரிகேஷு ஶுக்ராந்நவத³ஶலாப⁴ஸ்வதீ⁴ரிபுஷு ॥ 9॥
ஶஶிந:ஸ்வரத்ரிகோணார்த²லாப⁴க³ஸ்த்ரிரிபுதீ⁴வ்யயேஷு யமாத் ।
நவதி³க்ஸுகா²த்⁴யதீ⁴ஸ்வாயஶத்ருஷு ஜ்ஞாத் ஸகாமகோ³லக்³நாத் ॥ 10॥
ஶுக்ரோ லக்³நாதா³ஸுதநவாஷ்டலாபே⁴ஷு ஸவ்யயஶ்சந்த்³ராத் ।
ஸ்வாத் ஸதி³க³ஸிதாத் த்ரிஸுகா²த்மஜாஷ்டதி³க்³த⁴ர்மலாபே⁴ஷு ॥ 11॥
வஸ்வந்த்யாயேஷ்வர்காந்நவதி³க்³லாபா⁴ஷ்டதீ⁴ஸ்தி²தோ ஜீவாத் ।
ஜ்ஞாத் த்ரிஸுதநவாயாரிஷ்வாயஸுதாபோऽக்லிமேஷு குஜாத் ॥ 12॥
ஸ்வாத் ஸௌரிஸ்த்ரிஸுதாயாரிக:³குஜாத³ந்த்யகர்மஸஹிதேஷு ।
ஸ்வாயாஷ்டகேந்த்³ரகோ³ऽர்காச்சு²க்ராத் ஷஷ்டா²ந்த்யலாபே⁴ஷு ॥ 13॥
த்ரிஷடா³யக:³ ஶஶாங்காது³த³யாத் ஸஸுகா²த்³யகர்மகோ³ऽத²கு³ரோ: ।
ஸுதஷட்வ்யயாயகோ³ ஜ்ஞாத் வ்யயாயரிபுதி³ங்நவாஷ்டஸ்த:² ॥ 14॥
ஸ்தா²நேஷ்வேதேஷு ஶுபா: ⁴ ஶேஷேஷ்வஹிதா ப⁴வந்தி சாஷ்டாநாம் ।
அஶுப⁴ஶுப⁴விஶேஷப²லம் க்³ரஹா: ப்ரயச்ச²ந்தி சாரக³தா: ॥ 15॥
॥ இதி ஶ்ரீவராஹமிஹிரவிரசித லகு⁴ஜாதகே அஷ்டகவர்கா³த்⁴யாய: ஏகாத³ஶ: ॥

அத² ப்ரகீர்ணாத்⁴யாய: ॥ 12॥
ரவிவர்ஜ்யம் த்³வாத³ஶகை³ரநபா² சந்த்³ராத்³த்³விதீயகை:³ஸுநபா² ।
உப⁴யஸ்தி²தைர்து³ருத⁴ரா கேமத்³ருமஸம்ஜ்ஞகோऽதோऽந்ய: ॥ 1॥
ஸச்சீ²லம் விஷயஸுகா²ந்விதம் ப்ரபு⁴ம் க்²யாதியுக்தமநபா²யாம் ।
ஸுநபா²யாம் தீ⁴த⁴நகீர்தியுக்தமாத்மார்ஜிதைஶ்வர்யாம் ॥ 2॥
ப³ஹுப்⁴ரு’த்யகுடும்பா³ரம்ப⁴ம் ஸுக²போ⁴கா³ந்விதம் ச தௌ³ர்த⁴ரிகே ।
ப்⁴ரு’தகம் து:³கி²தமத⁴நம் ஜாதம் கேமத்³ருமே வித்³யாத் ॥ 3॥
பௌ⁴ம: ஶூரஶ்சண்டோ³ மஹாத⁴நோ ஜ்ஞாநவாந் பு³தோ⁴ நிபுண: ।
ரு’த்³த:⁴ ஶுக்ர:ஸுகி²தோ கு³ருர்கு³ணாட்⁴யோ ந்ரு’பதிபூஜ்ய: ॥ 4॥
ப³ஹ்வாரம்ப:⁴ ஸௌரிர்ப³ஹுப்⁴ரு’த்யா: பூஜிதோ கு³ணைர்வித்³த: ⁴
ஏஷாம் கு³ணை:ஸமகு³ணா ஜ்ஞேயா யோகோ³த்³ப⁴வா: புருஷா: ॥ 5॥
ஸூர்யாத்³த்³விதீயம்ரு’க்ஷம் வேஶிஸ்தா²நம் ப்ரகீர்திதம் யவநை: ।
தச்சேஷ்டக்³ரஹயுக்தம் ஜந்மநி சேஷ்டாஸு ச விலக்³நம் ॥ 6॥
யந்த்ரஜ்ஞம் பாபரதம் நிபுணம் க்ரூரம் ச ஶஸ்த்ரவ்ரு’த்திம் ச ।
தா⁴துஜ்ஞம் ச க்ரமஶஶ்சந்த்³ராதி³பி⁴ரந்வித:ஸூர்ய: ॥ 7॥
சந்த்³ரோऽங்கா³ரகபூர்வை:கூடஜ்ஞம் ப்ரஶ்ரிதம் குலாப்⁴யதி⁴கம் ।
வஸ்த்ரவ்யவஹாரஜ்ஞம் க்ரமேண பௌநர்ப⁴வம் சாபி ॥ 8॥
மல்லோ ரக்ஷோऽந்யஸ்த்ரீஸக்தோ து:³கா²ந்வித:குஜோ ஜ்ஞாத்³யை: ।
ஜ்ஞோ ஜீவாத்³யைர்கீ³தஜ்ஞம் வாக்³மிநம் மஹேந்த்³ரஜாலஜ்ஞம் ॥ 9॥
ஜீவ:ஸிதேந ப³ஹுகு³ணமஸிதேந ஸமந்விதோऽத்ர க⁴டகாரம் ।
ஸ்த்ரீஸ்வம் மந்தே³ந ஸிதஸ்த்ரிபி⁴ரப்யேவம் ப²லாநி வதே³த் ॥ 10॥
சதுராதி³பி⁴ரேகஸ்தை:² ப்ரவ்ரஜ்யாம் ஸ்வாம் க்³ரஹ: கரோதி ப³லீ ।
ப³ஹுவீர்யைஸ்தாவத்ய: ப்ரத²மா வீர்யாதி⁴கஸ்யைவ ॥ 11॥
தாபஸவ்ரு’த்³த⁴ஶ்ராவகரக்தபடாஜீவிபி⁴க்ஷுசரகாணாம் ।
நிர்க்³ரந்தா²நாம் சார்காத் பராஜிதை: ப்ரச்யுதிர்ப³லிபி: ⁴ ॥ 12॥
தி³நகரலுப்தமயூகை²ரதீ³(வீ)க்ஷிதா ப⁴க்திவாதி³நஸ்தேஷாம் ।
யாசிததீ³க்ஷா ப³லிபி: ⁴ பராஜிதைரந்யத்³ரு’ஷ்டைர்வா ॥ 13॥

அத² ராஶிஶீலநிரூபணம்

அஸ்தி²ரவிபூ⁴திமித்ரம் சலநமடநம் ஸ்க²லிதநியமமபி சரபே⁴ ।
ஸ்தி²ரபே⁴ தத்³விபரீதம் க்ஷமாந்விதம் தீ³ர்க⁴ஸூத்ரம் (தீ³ர்க⁴ஸூந்நம்) ச ॥ 1॥
த்³விஶரீரே (தத்³விபரீதம்)த்யாக³யுதம் க்ரு’தஜ்ஞமுத்ஸாஹிதம் விவித⁴சேஷ்டம் ।
க்³ராம்யாரண்யஜலோத்³ப⁴வராஶிஷு வித்³யாச்ச தச்சீ²லாந் ॥ 2॥
க்ஷேத்ராதி⁴பஸந்த்³ரு’ஷ்டே ஶஶிநி ந்ரு’பஸ்தத்ஸுஹ்ரு’த்³பி⁴ரபி த⁴நவாந் ।
த்³ரேஷ்காணாம்ஶகபைர்வா ப்ராய: ஸௌம்யை: ஶுப⁴ம் நாऽந்யை: ॥ 3॥
புஷ்ணந்தி ஶுபா⁴ பா⁴வாந்மூர்த்யாதீ³ந் க்⁴நந்தி ஸம்ஸ்தி²தா: பாபா: ।
ஸௌம்யா:ஷஷ்டே²ऽரிக்⁴நா:(ஷ்ணா:)ஸர்வேऽரிஷ்டா வ்யயாஷ்டமகா:³ ॥ 4॥
கர்கவ்ரு’ஷாஜோபக³தே சந்த்³ரே லக்³நே த⁴நீ ஸுரூபஶ்ச ।
விகலாங்க³ஜட³த³ரித்³ரா: ஶேஷேஷு விஶேஷத: க்ரு’ஷ்ணே ॥ 5॥
விகலேக்ஷநோऽர்கலக்³நே தைமிரிகோऽஜே ஸ்வபே⁴ து ராத்ர்யந்த: ⁴ ।
பு³த்³-பு³த்³த்³ரு’ஷ்டி: கர்கிணி காணோ வ்யயகே³ ஶஶாங்கே வா ॥ 6॥
இஷ்டம் பாத³விவ்ரு’த்³த்⁴யா மித்ரஸ்வக்³ரு’ஹத்ரிகோணதுங்கே³ஷு ।
ரிபுபே⁴ऽல்பம் ப²லமர்கோபக³தஸ்ய பாபம் ஶுப⁴ம் நைவ ॥ 7॥
இதி ராஶிஶீலநிரூபணம் ।

அத²ஆஶ்ரயயோக³ நிரூபணம்

தஸ்கரபோ⁴க்த்ரு’விசக்ஷணத⁴நிந்ரு’பதிநபும்ஸகாऽப⁴யத³ரித்³ரா: ।
க²(ஸ்வ)லபாபோக்³ரோத்க்ரு’க்ரு’ஷ்டா மேஷாதீ³நாம் நவாம்ஶப⁴வா: ॥ 1॥
குலதுல்யகுலாதி⁴கப³ந்து⁴மாந்யத⁴நிபோ⁴கி³ந்ரு’பஸமநரேந்த்³ரா: ।
ஸ்வர்க்ஷக³தைகவிவ்ரு’த்³த்⁴யா கிஞ்சிந்ந்யூநா ஸுஹ்ரு’த்³ க்³ரு’ஹகை:³ ॥ 2॥
த்ரிப்ரப்⁴ரு’திபி⁴ருச்சஸ்தை²ர்ந்ரு’பவம்ஶப⁴வா ப⁴வந்தி ராஜாந: ।
பஞ்சாதி³பி⁴ரந்யகுலோத்³ப⁴வாஶ்ச தத்³வத்த்ரிகோணக³தை: ॥ 3॥
நிர்த⁴நது:³கி²தமூட⁴வ்யாதி⁴தப³ந்தா⁴பி⁴தப்தவத⁴பா⁴ஜ: ।
ஏகோத்தரபரிவ்ரு’த்³த்⁴யா நீசக³தை: ஶத்ருக்³ரு’ஹகை³ர்வா ॥ 4॥
ஏகோऽபி ந்ரு’பதிஜந்மப்ரதோ³ க்³ரஹ:ஸ்வோச்சக:³ஸுஹ்ரு’த்³ த்³ரு’ஷ்ட: ।

ப³லிபி:⁴ கேந்த்³ரோபக³தைஸ்த்ரிப்ரப்⁴ரு’திபி⁴ரவநிபாலப⁴வ: ॥ 5॥
வர்கோ³த்தமகே³ சந்த்³ரே சதுராத்³யைர்வீக்ஷிதே விலக்³நே வா ।
ந்ரு’பஜந்ம ப⁴வதி ராஜ்யம் ந்ரு’பயோகே³ ப³லயுதத³ஶாயாம் ॥ 6॥
உடு³பதியோக³ஸமாக³மப⁴ஶீலஸந்த³ர்ஶநாநி பா⁴வாஶ்ச ।
ஆஶ்ரயராஜ்யப்ரபா⁴வாஶ்சாத்⁴யாயேऽஸ்மிந் க்ரமேணோக்தா: ॥ 7॥
॥ இதி ஶ்ரீவராஹமிஹிரவிரசித லகு⁴ஜாதகே ப்ரகீர்ணாத்⁴யாய: த்³வாத³ஶ: ॥

அத² நாப⁴ஸயோகா³த்⁴யாய: ॥ 13॥
சர்ப⁴ப⁴வநாதி³ஷு ஸர்வைராஶ்ரயஜா ரஜ்ஜுமுஸலநலயோகா:³ ।
ஈர்ஷ்யுர்மாநீ த⁴நவாந் க்ரமேண குலவிஶ்ருதா:ஸர்வே ॥ 1॥
த³லயோகௌ³ (ஸுப்³தித்லுரிலே திந் தே³ சோமேந்தரிஉ)
கேந்த்³ரத்ரயகை:³ பாபை: ஶுபை⁴ர்த³லாக்²யாவஹிஶ்ச மாலா ச ।
ஸர்பேऽதிது:³கி²தாநாம் மாலாயாம் ஜந்ம ஸுகி²நாம் ச ॥ 2॥
த்³விரநந்தரகேந்த்³ரஸ்தை²ர்க³தா³விலக்³நாஸ்தஸம்ஸ்தி²தை: ஶகடம் ।
க²சதுர்த²யோர்விஹங்க:³ ஶ‍்ரு’ங்கா³டகமுத³யஸுதநவகை:³ ॥ 3॥
ஶ‍்ரு’ங்கா³டகதோऽந்யக³தைர்ஹலமேதேஷாம் க்ரமாத் ப²லோபநய: ।
யஜ்வா ஶகடாஜீவீ(வோ)தூ³தஶ்சிரஸௌங்க்²யபா⁴க்-க்ரு’ஷிக்ரு’த் ॥ 4॥
க்ரூரை:ஸுக²கர்மஸ்தை:² ஸௌம்யைருத³யாஸ்தஸம்ஸ்தி²தைர்வஜ்ரம் ।
யவ இதி தத்³விபரீதைர்மிஶ்ரை: கமலம் ச்யுதைர்வாபீ ॥ 5॥
லக்³நாதி³கண்டகேப்⁴யஶ்சதுர்க்³ரு’ஹாவஸ்தி²தைர்க்³ரஹைர்யோகா:³ ।
யூபேஷுஶக்தித³ண்டா³ வஜ்ராதீ³நாம் ப²லாந்யஸ்மாத் ॥ 6॥
ஆத்³யந்தயோ:ஸுக²யுத:ஸுக²பா⁴ங்மத்⁴யே த⁴நாந்விதோऽல்பஸுக:² ।
த்யாகீ³ஹிம்ஸ்த்ரோ(ஸ்ரோ) த⁴நவர்ஜித: புமாந் ப்ரியைர்வியுக்தஶ்ச ॥ 7॥
தத்³வத் ஸப்தப⁴ஸம்ஸ்தை²ர்நௌகூடச்ச²த்ரகார்முகாணி ஸ்யு: ।
நாவாத்³யைரப்யேவம் கண்டகாந்யஸ்தை:²ஸ்ம்ரு’தோऽர்த⁴ஶஶீ ॥ 8॥
ஏகாந்தரைர்விலக்³நாத் ஷட்³-ப⁴வநாவஸ்தி²தைர்க்³ரஹைஶ்சக்ரம் ।
அர்தா²ச்ச தத்³வது³த³தி⁴நௌப்ரப்⁴ரு’திப²லாந்யதோ² க்ரமஶ: ॥ 9॥
கீர்த்யா யுக்தோऽந்ரு’தவாக் ஸ்வஜநஹித: ஶூரஸுப⁴க³த⁴நீபூ⁴பா: ।

இத்யாக்ரு’திஜா யோகா³ விம்ஶதிராத்மகு³ணைஸ்தேஷு நந்த³ந்தே ॥ 10॥
ஏகாதி³க்³ரு’ஹோபக³தைருக்தாந் யோகா³ந் விஹாய ஸங்க்²யாநே ।
கோ³ல-யுக³-ஶூல-கேதா³ர பாஶ-தா³மாக்²ய-வீணா:ஸ்யு: ॥ 11॥
து:³கி²தத³ரித்³ரகா⁴தகக்ரு’ஷிகரது:³ஶீலபஶுபதிநிபுணாநாம் ।
ஜந்ம க்ரமேண ஸுகி²ந: பரபா⁴க்³யைஸ்ஸர்வ ஏவைதே ॥ 12॥
॥இதி ஶ்ரீவராஹமிஹிரவிரசித லகு⁴ஜாதகே நாப⁴ஸயோகா³த்⁴யாயஸ:த்ரயோத³ஶ:॥

அத²ஸ்த்ரீஜாதகாத்⁴யாய: ॥ 14॥
ஸ்த்ரீபும்ஸோர்ஜந்மப²லம் துல்யம் கிந்த்வத்ர லக்³நசந்த்³ரஸ்த²ம் ।
தத்³ப³லயோகா³த்³வபுராக்ரு’திஶ்ச ஸௌபா⁴க்³யமஸ்தமயாத் ॥ 1॥
யுக்³மர்க்ஷே லக்³நேந்த்³வோ: ப்ரக்ரு’திஸ்தா²ரூபஶீலகு³ணயுக்தா ।
ஓஜே புருஷாகாரா து:³ஶீலா து:³கி²தா சைவ ॥ 2॥
அப³லே ஸப்தமப⁴வநே ஸௌம்யேக்ஷணவர்ஜிதே ச காபுருஷ: ।
ப⁴வதி பதிஶ்சரபே⁴ऽஸ்தே ப்ரவாஸஶீலோ ப⁴வேத்³ ப்⁴ராந்தீ ॥ 3॥
பா³ல்யே வித⁴வா பௌ⁴மே பதிஸந்த்யக்தா தி³வாகரேऽஸ்தஸ்தே² ।
ஸௌரே பாபைர்த்³ரு’ஷ்டே கந்யைவ ஜாரம் ஸமுபயாதி ॥ 4॥
ஸிதகுஜஜீவேந்து³ஸுதைர்ப³லிபி⁴ர்லக்³நே ஸமஶ்ச யதி³ ராஶி: ।
ஸ்த்ரீ ப்³ரஹ்மவாதி³நீ ஸ்யாத் ஸுஶாஸ்த்ரகுஶலா ப்ரதீதா ஸா ॥ 5॥
புஞ்ஜந்மப²லம் யத்³யந்ந க⁴டதி வநிதாஸு தத்தாஸாம் ।
வக்தவ்யம் ராஜ்யாத்³யம் வ்ரு’ஷணவிநாஶாதி³ வா பாபம் ॥ 6॥
॥ இதி ஶ்ரீவராஹமிஹிரவிரசித லகு⁴ஜாதகே ஸ்த்ரீஜாதகாத்⁴யாய: சதுர்த³ஶ: ॥

அத² நிர்யாணாத்⁴யாய: ॥ 15॥
ஸூர்யாதி³பி⁴ர்நித⁴நகை³ர்ஹுதவஹஸலிலாயுத⁴ஜ்வராமயஜ்ஞ: ।
க்ஷுத்த்ரு’ட்க்ரு’தஶ்ச ம்ரு’த்யு: பரதே³ஶே நைத⁴நே சரபே⁴ ॥ 1॥
யோ வா நித⁴நம் பஶ்யதி ப³லவாம்ஸ்தத்³தா⁴துகோபஜோ ம்ரு’த்யு: ।
லக்³நாத் த்ர்யம்ஶபதிர்வா த்³வாவிம்ஶ: காரணம் ம்ரு’த்யோ: ॥ 2॥

ஸுரபித்ரு’திர்யங்நரகாந் கு³ருரிந்து³ஸிதாவஸ்ரு’க்³ரவீ ஜ்ஞயமௌ ।
ரிபுரந்த்⁴ரத்ர்யம்ஶகபா நயந்தி சாऽஸ்தாரிநித⁴நஸ்தா:² ॥ 3॥
ஷஷ்டா²ஷ்டமகண்டககோ³கு³ருருச்சோ ப⁴வதி மீநலக்³நே வா ।
ஶேஷைரப³லைர்ஜந்மநி மரணே வா மோக்ஷக³திமாஹு: ॥ 4॥
கு³ருருடு³பதிஶுக்ரௌ ஸ்யூர்யபௌ⁴மௌ யமஜ்ஞௌ
விபு³த⁴பித்ரு’திரஶ்சோ நாரகீயாம்ஶ்ச குர்யு: ।
தி³நகரஶஶிவீர்யாऽதி⁴ஷ்டி²தத்ர்யம்ஶநாதா:²
ப்ரவரஸமநிக்ரு’ஷ்டாஸ்துங்க³ஹ்ராஸாத³நூகே ॥ 5॥
॥ இதி ஶ்ரீவராஹமிஹிரவிரசித லகு⁴ஜாதகே நிர்யாணாத்⁴யாய: பஞ்சத³ஶ: ॥

அத² நஷ்டஜாதகாத்⁴யாய: ॥ 16॥
கோ³ஸிம்ஹௌ ஜிதுமாஷ்டமௌ(மிது²நாஷ்டமௌ) க்ரியதுலே கந்யாம்ரு’கௌ³ ச
க்ரமாத்
ஸம்வர்க்³யா த³ஶகாஷ்டஸப்தவிஷயை: ஶேஷா:ஸ்வஸங்க்²யாகு³ணா: ।
ஜீவாராஸ்பு²ஜிதை³ந்த³வ:(வா:) ப்ரத²மவச்சே²ஷா க்³ரஹா: ஸௌம்யவ-

த்³ராஶீநாம் நியதோ விதி⁴ர்க்³ரஹயுதை: கார்யா ச தத்³வர்க³ணா ॥ 1॥
ஸப்தாஹதம் த்ரிக⁴நபா⁴ஜிதஶேஷம்ரு’க்ஷம்
த³த்வாऽத²வா நவ ஶிஶோத்⁴ய நவாऽத²வா ஸ்யாத் ।
ஏவம் கலத்ரஸஹஜாத்மஜஶத்ருபே⁴ப்⁴ய:
ப்ரஷ்டுர்வதே³து³த³யராஶிவஶேந தேஷாம் ॥ 2॥
வர்ஷர்துமாஸதித²யோ த்³யுநிஶம் ஹ்யுடூ³நி
வேலோத³யர்க்ஷநவபா⁴க³விகல்பநா:ஸ்யு: ।
பூ⁴யோ த³ஶாதி³கு³ணிதா:ஸ்வவிகல்பப⁴க்தா
வர்ஷாத³யோ நவகதா³நவிஶோத⁴நாப்⁴யாம் ॥ 3॥
விஜ்ஞேயா த³ஶகேஷ்வப்³தா³ ரு’துமாஸாஸ்ததை²வ ச ।
அஷ்டகேஷ்வபி மாஸார்த⁴ம் தித²யஶ்ச ததா²ஸ்ம்ரு’தா: ॥ 4॥
தி³வாராத்ரிப்ரஸூதிம் ச நக்ஷத்ராநயநம் ததா² ।
ஸப்தஸங்க்²யேऽபி வர்கே³ து நித்யமேவோபலக்ஷயேத் ॥ 5॥
வேலாமத² விலக்³நம் ச ஹோராமம்ஶகமேவ ச ।

பஞ்சகேஷு விஜாநீயாந்நஷ்டஜாதகஸித்³த⁴யே ॥ 6॥
॥ இதி ஶ்ரீவராஹமிஹிரவிரசித லகு⁴ஜாதகே நஷ்டஜாதகாத்⁴யாய: ஷோட³ஶ: ॥
॥ இதி வராஹமிஹிராசார்யக்ரு’தே லகு⁴ஜாதகக்³ரந்த:²ஸமாப்த: ॥

